
病中

三首

作者：藍仁　明

本作品收錄於《藍山集/卷06》

朽骨不禁風露冷，衰容更畏雪霜繁。

呼兒欲問春深淺，柳絮梨花已滿園。

杖策兒扶村舍翁，一樽花下臥春風。

社前雷動催茶笋，興入千巖萬壑中。

山城雨過草萋萋，無數殘紅逐馬蹄。

燕子不知春景異，傍人華屋又銜泥。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

